
საქმე№ 2430618-3/065-18წ.

დამატებითი გადაწყვეტილება

საქართველოს სახელით

16 ივლისი, 2018 წელი ქ.

ახალციხე

ახალციხის რაიონული სასამართლო

მოსამართლე - გია ბერაია

სხდომის მდივანი - ბელა მერაბიშვილი

მოსარჩელე - ა------------------------–-

მოსარჩელის წარმომადგენელი - ა-–-------------------–-

მოპასუხე - საჯარო რეესტრის ეროვნული სააგენტო,

მოპასუხე - საჯარო რეესტრის ეროვნული სააგენტოს ქონების რეგისტრაციის

დეპარტამენტის რეგიონული რეგისტრაციის მართვის სამსახურის სამცხე-

ჯავახეთის რეგიონული ოფისი.

მოპასუხის წარმომადგენელი- ი------------------

მესამე პირი - სახელმწიფო ქონების ეროვნული სააგენტო

მესამე პირის წარმომადგენელი-მ-------------

დავის საგანი: ადმინისტრაციული სამართლებრივი აქტის შესაბამისობა

საქართველოს კანონმდებლობასთან.

ღია სასამართლო სხდომაზე გარეშე განიხილა სამოქალაქო № 2430618 - 3/065-18წ

საქმეზე დამატებითი გადაწყვეტილების მიღების საკითხი

გ ა მ ო ა რ კ ვ ი ა:

2018 წლის 03 მაისს ახალციხის რაიონულ სასამართლოში შემოვიდა ა---------------

---------–-ს სარჩელი საჯარო რეესტრის ეროვნული სააგენტოს მიმართ და

მოითხოვა:

-სადავო საკითხის გადაუწყვეტლად ბათილად იქნეს ცნობილი საჯარო

რეესტრის ეროვნული სააგენტოს 2017 წლის 24 ოქტომბრის N---------------

გადაწყვეტილება და საჯარო რეესტრის ეროვნულ სააგენტოს დაევალოს

შესაბამისი სარეგისტრაციო სამსახურის მეშვეობით გარემოებათა

გამოკვლევისა და შეფასების შემდეგ გამოსცეს ახალი ინდივიდუალურ

ადმინისტრაციული სამართლებრივი აქტი;

- სადავო საკითხის გადაუწყვეტლად ბათილად იქნეს ცნობილი საჯარო

რეესტრის ეროვნული სააგენტოს 2018 წლის 19 თებერვლის N---------------

გადაწყვეტილება და საჯარო რეესტრის ეროვნულ სააგენტოს დაევალოს

შესაბამისი სარეგისტრაციო სამსახურის მეშვეობით გარემოებათა

გამოკვლევისა და შეფასების შემდეგ გამოსცეს ახალი ინდივიდუალურ

ადმინისტრაციული სამართლებრივი აქტი;

- ბათილად იქნეს ცნობილი საჯარო რეესტრის ეროვნული სააგენტოს 2018

წლის 02 აპრილის N------ გადაწყვეტილება.

2018 წლის 18 ივნისს გამართულ სასამართლო სხდომაზე მოსარჩელე მხარის

მიერ დაზუსტებულ იქნა მესამე სასარჩელო მოთხოვნა:

- ბათილად იქნეს ცნობილი საჯარო რეესტრის ეროვნული სააგენტოს 2018 წლის

02 აპრილის N------ და 2018 წლის 07 მარტის N------ გადაწყვეტილებები.

ახალციხის რაიონული სასამართლოს 2018 წლის 05 ივლისის

გადაწყვეტილებით ა------------------------–-ს სარჩელი დაკმაყოფილდა:

ა. სადაო საკითხის გადაუწყვეტლად ბათილად იქნა ცნობილი საჯარო

რეესტრის ეროვნული სააგენტოს, ქონების რეგისტრაციის დეპარტამენტის

რეგიონალური რეგისტრაციის მართვის სამცხე-ჯავახეთის რეგიონალური

ოფისის 2017 წლის 24 ოქტომბრის N--------------- გადაწყვეტილება.

ბ. სადაო საკითხის გადაუწყვეტლად ბათილად იქნა ცნობილი საჯარო

რეესტრის ეროვნული სააგენტოს, ქონების რეგისტრაციის დეპარტამენტის

რეგიონალური რეგისტრაციის მართვის სამცხე-ჯავახეთის რეგიონალური

ოფისს 2018 წლის 19 თებერვლის N--------------- გადაწყვეტილება.

გ. ბათილად იქნა ცნობილი საჯარო რეესტრის ეროვნული სააგენტოს 2018

წლის 02 აპრილის N------ გადაწყვეტილება.

დ. დაევალა საჯარო რეესტრის ეროვნული სააგენტოს, ქონების რეგისტრაციის

დეპარტამენტის რეგიონალური რეგისტრაციის მართვის სამცხე-ჯავახეთის

რეგიონალური ოფისს საქმესთან დაკავშირებული გარემოებების

გამოკვლევისა და შეფასების შემდეგ გამოსცეს ახალი ინდივიდუალური

ადმინისტრაციულ-სამართლებრივი აქტი.

სასამართლოს გაეცნო სარჩელს, თანდართულ მასალებს და მიაჩნია,

რომ მიღებული უნდა იქნეს დამატებითი გადაწყვეტილების შემდეგ

გარემოებათა გამო:

საქართველოს სამოქალაქო საპროცესო კოდექსის 261-ე მუხლის 1-ლი ნაწილის

,,ა’’ ქ/პ თანახმად, გადაწყვეტილების გამომტან სასამართლოს შეუძლია თავისი

ინიციატივით ან მხარეთა თხოვნით გამოიტანოს დამატებით გადაწყვეტილება,

თუ: იმ მოთხოვნის გამო, რომლის შესახებაც მხარეებმა წარადგინეს

მტკიცებულებანი და მისცეს ახსნა-განმარტებანი, გადაწყვეტილება არ

გამოტანილა;

ამავე მუხლის მე-2 ნაწილის თანახმად, დამატებითი გადაწყვეტილების

გამოტანის საკითხი შეიძლება დაისვას გადაწყვეტილების გამოცხადებიდან 7

დღის განმავლობაში. ამ ვადის გაგრძელება არ დაიშვება.

ამავე მუხლის 3-ე ნაწილის შესაბამისად, დამატებითი გადაწყვეტილება

სასამართლოს გამოაქვს სასამართლო სხდომაზე, რომლის შესახებაც

ეცნობებათ მხარეებს, მაგრამ მათი გამოუცხადებლობა ვერ დააბრკოლებს

ასეთი გადაწყვეტილების გამოტანას.

აღნიშნული მუხლის დეფინიციიდან გამომდინარე, დამატებითი

გადაწყვეტილება იმ შემთხვევაში შეიძლება იქნეს გამოტანილი, თუ ამ საქმეზე

გამოტანილი ძირითადი გადაწყვეტილებით სასამართლოს იმ მოთხოვნის გამო,

რომლის შესახებაც მხარეებმა წარადგინეს მტკიცებულებანი და მისცეს ახსნა-

განმარტებანი, გადაწყვეტილება არ გამოტანილა. მოცემულ შემთხვევაში

მოსარჩელე მხარის მიერ დაზუსტებული იქნა მესამე სასარჩელო მოთხოვნა

ბათილად იქნეს ცნობილი საჯარო რეესტრის ეროვნული სააგენტოს 2018 წლის

07 მარტის N------ გადაწყვეტილება, მაგრამ სასამართლოს გადაწყვეტილება ამ

კონკრეტული მოთხოვნის მიმართ არ მიუღია.

საქართველოს ადმინისტრაციული საპროცესო კოდექსის 17-ე მუხლის პირველი

ნაწილის თანახმად, მოსარჩელე ვალდებულია დაასაბუთოს თავისი სარჩელი

და წარადგინოს შესაბამისი მტკიცებულებები. მოპასუხე ვალდებულია

წარადგინოს წერილობითი პასუხი (შესაგებელი) და შესაბამისი

მტკიცებულებები.

ამავე მუხლის მეორე ნაწილის თანახმად, თუ კანონით სხვა რამ არ არის

დადგენილი, ადმინისტრაციულ-სამართლებრივი აქტის არარა აქტად

აღიარების, ბათილად ცნობის ან ძალადაკარგულად გამოცხადების შესახებ

სარჩელის წარდგენის შემთხვევაში მტკიცების ტვირთი ეკისრება

ადმინისტრაციულ ორგანოს, რომელმაც გამოსცა ეს აქტი.

საქართველოს სამოქალაქო საპროცესო კოდექსის 102-ე მუხლის პირველი

ნაწილის თანახმად თითოეულმა მხარემ უნდა დაამტკიცოს გარემოებანი,

რომლებზედაც იგი ამყარებს თავის მოთხოვნებსა და შესაგებელს.

ამავე კოდექსის 105-ე მუხლის პირველი და მეორე ნაწილის თანახმად,

სასამართლოსათვის არავითარ მტკიცებულებას არა აქვს წინასწარ დადგენილი

ძალა. სასამართლო აფასებს მტკიცებულებებს თავისი შინაგანი რწმენით,

რომელიც უნდა ემყარებოდეს მათ ყოველმხრივ, სრულ და ობიექტურ

განხილვას, რის შედეგადაც მას გამოაქვს დასკვნა საქმისათვის მნიშვნელობის

მქონე გარემოებების არსებობის ან არარსებობის შესახებ.

დადგენილია, რომ საჯარო რეესტრის ეროვნული სააგენტოს ქონების

რეგისტრაციის დეპარტამენტის რეგიონული რეგისტრაციის მართვის

სამსახურის სამცხე-ჯავახეთის რეგიონული ოფისის 2017 წლის 24 ოქტომბრის

N--------------- გადაწყვეტილებით ა------------------------–-ს განცხადების გამო

სარეგისტრაციო წარმოება შეწყდა, ვინაიდან სარეგისტრაციო წარმოების

ვადაში დაინტერესებული პირის მიერ არ იქნა წარდგენილი შეჩერების

საფუძვლის აღმოფხვრის დამადასტურებელი დოკუმენტი.

ა------------------------–-ს წარმომადგენლის მიერ საჯარო რეესტრის ეროვნულ

სააგენტოში 2018 წლის 02 მარტს წარდგენილი იქნა ადმინისტრაციული

საჩივარი.

საჯარო რეესტრის ეროვნული სააგენტოს 2018 წლის 07 მარტის N------

გადაწყვეტილებით უარი ეთქვა ა------------------------–-ს წარმომადგენელს

ადმინისტრაციული საჩივრის განხილვაზე საჯარო რეესტრის ეროვნული

სააგენტოს ქონების რეგისტრაციის დეპარტამენტის რეგიონული რეგისტრაციის

მართვის სამსახურის სამცხე-ჯავახეთის რეგიონული ოფისის სარეგისტრაციო

წარმოების შეწყვეტის შესახებ 2017 წლის 24 ოქტომბრის N---------------

კანონიერების შესწავლის, მისი გაუქმებისა და სახელმწიფო პროექტის

ფარგლებში უძრავ ნივთზე ცვლილების რეგისტრაციის მოთხოვნის ნაწილში.

საქართველოს ზოგადი ადმინისტრაციული კოდექსის 601 მუხლის პირველი

ნაწილით განსაზღვრულია თუ რა შემთხვევაში შეიძლება ჩაითვალოს

ადმინისტრაციულ-სამართლებრივი აქტი ბათილად. აღნიშნული მუხლის

თანახმად, ადმინისტრაციულ-სამართლებრივი აქტი ბათილია თუ იგი

ეწინააღმდეგება კანონს ან არსებითად დარღვეულია მისი მომზადების ან

გამოცემის კანონმდებლობით დადგენილი სხვა მოთხოვნები.

ამავე მუხლის მეორე ნაწილის თანახმად ადმინისტრაციულ-სამართლებრივი

აქტის მომზადების ან გამოცემის წესის არსებით დარღვევად ჩაითვლება

ადმინისტრაციულ-სამართლებრივი აქტის გამოცემა ამ კოდექსის 32-ე ან 34-ე

მუხლით გათვალისწინებული წესის დარღვევით ჩატარებულ სხდომაზე ან

კანონით გათვალისწინებული ადმინისტრაციული წარმოების სახის

დარღვევით, ანდა კანონის ისეთი დარღვევა, რომლის არარსებობის

შემთხვევაში მოცემულ საკითხზე მიღებული იქნებოდა სხვაგვარი

გადაწყვეტილება.

სასამართლო განმარტავს, რომ ადმინისტრაციულ-სამართლებრივი აქტის

კანონიერების განსაზღვრისათვის, იგი არა მხოლოდ ფორმალური

გამართულობის, არამედ მისი შინაარსობრივი, არსებითი მხრივაც უნდა იქნას

შემოწმებული.

საქართველოს ზოგადი ადმინისტრაციული კოდექსის მე-2 მუხლის 1-ლი

ნაწილის ,,კ“ ქვეპუნქტის საფუძველზე სასამართლო განმარტავს, რომ

ადმინისტრაციული წარმოება არის ადმინისტრაციული ორგანოს საქმიანობა

ადმინისტრაციულ-სამართლებრივი აქტის მომზადების, გამოცემისა და

აღსრულების, ადმინისტრაციული საჩივრის გადაწყვეტის აგრეთვე

ადმინისტრაციული ხელშეკრულების მომზადების, დადების ან გაუქმების

მიზნით.

ზოგადი ადმინისტრაციული კოდექსის 5.1. მუხლში რეგლამენტირებულია

ადმინისტრაციული ორგანოს უფლებამოსილების განხორციელების

სავალდებულო პრინციპი - უფლებამოსილების განხორციელება კანონის

საფუძველზე, რაც ნიშნავს, რომ ადმინისტრაციულ ორგანოს ეკრძალება

კანონმდებლობის მოთხოვნის საწინააღმდეგოდ განახორციელოს რაიმე

მოქმედება.

საქართველოს ზოგადი ადმინისტრაციული 96-ე მუხლის პირველი და მეორე

ნაწილის თანახმად ადმინისტრაციული ორგანო ვალდებულია

ადმინისტრაციული წარმოებისას გამოიკვლიოს საქმისათვის მნიშვნელობის

მქონე ყველა გარემოება და გადაწყვეტილება მიიღოს ამ გარემოებათა

შეფასებისა და ურთიერთშეჯერების საფუძველზე. დაუშვებელია,

ინდივიდუალური ადმინისტრაციულ-სამართლებრივი აქტის გამოცემას

საფუძვლად დაედოს ისეთი გარემოება ან ფაქტი, რომელიც კანონით

დადგენილი წესით არ არის გამოკვლეული ადმინისტრაციული ორგანოს მიერ.

სასამართლოს მიაჩნია, რომ ცალსახად დასტურდებოდა, რომ საჯარო

რეესტრის ეროვნული სააგენტოს, ქონების რეგისტრაციის დეპარტამენტის

რეგიონალური რეგისტრაციის მართვის სამცხე-ჯავახეთის რეგიონალური

ოფისის 2017 წლის 24 ოქტომბრის N--------------- გადაწყვეტილება გამოცემული

იყო საქართველოს ზოგადი ადმინისტრაციული კოდექსის და საქართველოს

კანონმდებლობის არსებით დარღვევით, რაც მითითებულია ახალციხის

რაიონული სასამართლოს 2018 წლის 05 ივლისის გადაწყვეტილებაში, ამასთან

სახეზე იყო დავა საქართველოს კონსტიტუციით გარანტირებული საკუთრების

უფლების რეგისტრაციაზე, ამიტომ საჯარო რეესტრის ეროვნული სააგენტო

ვალდებული იყო არსებითად განეხილა განცხადება და მიეღო საჩივართან

დაკავშირებით გადაწყვეტილება, ამასთან ახალციხის რაიონული

სასამართლოს 2018 წლის 05 ივლისის გადაწყვეტილებით სადაო საკითხის

გადაუწყვეტლად ბათილად იქნა ცნობილი საჯარო რეესტრის ეროვნული

სააგენტოს, ქონების რეგისტრაციის დეპარტამენტის რეგიონალური

რეგისტრაციის მართვის სამცხე-ჯავახეთის რეგიონალური ოფისის 2017 წლის

24 ოქტომბრის N--------------- გადაწყვეტილება, ამიტომ სასამართლო მიაჩნია,

რომ საჯარო რეესტრის ეროვნული სააგენტოს, მიერ ინდივიდუალურ

ადმინისტრაციულ-სამართლებრივი აქტი 2018 წლის 07 მარტის N------

გადაწყვეტილება, გამოცემულია საქმისათვის არსებითი მნიშვნელობის

გარემოების გამოკვლევისა და შეფასების გარეშე, ეწინააღმდეგება კანონს,

ამიტომ ბათილად უნდა იქნეს ცნობილი საჯარო რეესტრის ეროვნული

სააგენტოს 2018 წლის 07 მარტის N------ გადაწყვეტილება.

სარეზოლუციო ნაწილი:

სასამართლომ იხელმძღვანელა რა საქართველოს სამოქალაქო საპროცესო

კოდექსის მე-8, 261-ე, 364-ე, 369-ე მუხლებით

გ ა დ ა წ ყ ვ ი ტ ა:

1. მიღებულ იქნეს დამატებითი გადაწყვეტილება ა------------------------–-ს

სარჩელთან დაკავშირებით.

2.ბათილად იქნეს ცნობილი საჯარო რეესტრის ეროვნული სააგენტოს 2018

წლის 07 მარტის N------ გადაწყვეტილება.

3. გადაწყვეტილება შეიძლება გასაჩივრდეს დასაბუთებული

გადაწყვეტილების მხარეთათვის გადაცემიდან 14 (თოთხმეტი) დღის ვადაში

თბილისის სააპელაციო სასამართლოს ადმინისტრაციულ საქმეთა პალატაში

(მისამართი: ქ. თბილისი, გრ. რობაქიძის გამზირი№7ა), ახალციხის რაიონული

სასამართლოს (მისამართი: ქ. ახალციხე, მებაღიშვილის ქ. №62) მეშვეობით;

მოსამართლე: გია ბერაია


